
Kalaallit Nunaannut aamma Kalaallit Nunaannit tunniussineq pillugu inatsisit 

pillugu  siunnersuutip Kalaallit Nunaanni Namminersorlutik  Oqartussanit 

akuersissutigineqarnissaa pillugu Inatsisartut aalajangiiffigisassaattut 

siunnersuut  

(Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut 

Naligiissitaanermullu Naalakkersuisoq)  

Siullermeerinninneq 

Nuna inatsisinik nalorninaatsumik ingerlanneqarnissaa pingaaruteqartuusoq Inuit 

Ataqatigiit erseqqissaatigalugu aallarniutigissavarput. Naalakkersuinikkut aqutsinermi 

naalakkersuilluarneq qitiulluinnarpoq inatsisiliornerup tunngavia 

naleqqussartuangassarput uangut inuusaasitsinnut soorlu massakkut 

inatsisiliornissamut Inatsissatigut naleqqussaasariaqartugut. 

Peqquserluttaalisitsiuineq, inuit pisinnaatitaaffii, suliffeqarfiit inuiaqatigiinni 

akisussaaqataaneri innuttaasunillu peqataatitsinerit nunatsinni siuarsarneqassapput. 

Inuiaqatigiit tatinginninnerat attatiinnarniarlungu inuiattullu ineriartornissarput pillugu. 

Nunarsuarmioqataanerput ineriartortissavarput uagut maani nunaqartuunerput 

pingaartillungu suliamilu uani Naalakkersuisut saqqummiussaat isummatsinnut 

naleqquttoq takusinnaavarput. 

Pissusissamisoorpoq naleqquttuuvorlu inatsisitigut sinaakkutini eqqartuussiveqarneq 

nalorninartumik inissisimatinneqassanngittoq uanilu suliami ersarilluinnarpoq 

nalorninermik nutarsaanissamillu pisariaqartitsisoqar-toq naleqqussaanerlu 

Naalakkersuisut qulakkeerniarmassuk Inuit Ataqatigiit iluarisimaarparput. 



 

Inuit Ataqatigiit suliamut tunngatillungu akuersaarput taamatullu isikkoqartillugu 

aappassaaneerneqarnissaa inassutigalutigu partiinilli nalornisoqarpat aamma 

nalilersuinissarput pisariaqassaaq isumaqarlutali Naalakkersuisut suliarilluarsimangaat. 

 


